
GOUVÈNÈ HOCHUL ANONSE MONIMAN ISTORIK NOUYÒK YO AP LIMEN AK 
KOULÈ BLE MAREN AK VÈT POU METE AKSAN SOU MWA APLIKASYON POU 

INIVÈSITE A  
  

Apeprè 130 kolèj ak inivèsite, ki gen ladan SUNY, CUNY ak enstitisyon prive yo, 
anile frè aplikasyon yo pou ede elèv yo fè premye pa nan direksyon edikasyon 

siperyè  
  

16 moniman istorik atravè Eta a ap limen nan 21 oktòb  
  
  
Gouvènè Kathy Hochul te anonse jodi a yo pral limen moniman istorik atravè Eta 
Nouyòk yo ak koulè ble maren ak vèt nan aswè 21 oktòb la pou selebre Mwa 
Aplikasyon pou Inivèsite. Pandan mwa sa a, SUNY, CUNY ak apeprè 50 kolèj ak 
inivèsite prive pral anile frè aplikasyon pou kolèj yo pou ankouraje yo ak sipòte elèv Eta 
Nouyòk yo pandan y ap fè premye nan direksyon edikasyon siperyè. Ou ka jwenn plis 
enfòmasyon sou patisipasyon nan kolèj ak inivèsite yo ak done sou kalifikasyon yo sou 
Anilasyon Frè Aplikasyon pou Kolèj nan Eta Nouyòk pou Ane 2025. Moniman yo ki 
kapab afiche sèlman yon koulè ap limen ak koulè vèt.  
  
"Pandan sit sa yo ap klere sou orizon nou an, mwen vle chak elèv konnen ke lavni yo ka 
klere menm jan tou," Gouvenè Hochul te deklare. "Mwa Aplikasyon pou Inivèsite a 
konsène eliminasyon obstak, louvri pòt, epi asire ke chak Nouyòkè, kèlkeswa kote yo 
soti, gen opòtinite pou pouswiv edikasyon siperyè epi reyalize tout potansyèl yo."  
  
Mwa Aplikasyon Inivèsite a se yon inisyativ nasyonal ki vize ogmante aksè ak 
aksesibilite nan kolèj, epi ankouraje elèv k ap fini nan lekòl segondè pran mezi enpòtan 
pou aplike nan kolèj. Nan Nouyòk, se Kòporasyon Sèvis Edikasyon Siperyè Eta Nouyòk 
(New York State Higher Education Services Corporation) ki dirije inisyativ la pandan 
tout mwa oktòb la, kote lekòl, kolèj, ak òganizasyon kominotè ap òganize evènman epi 
ofri gid gratis pou ede elèv ak fanmi yo itilize pwosesis aplikasyon an. Limyè sou 
moniman istorik eta yo sèvi kòm yon senbòl vizyèl opòtinite, kwasans, ak avni briyan ki 
devan elèv Nouyòk yo.  
  
Prezidan Kòporasyon Sèvis Edikasyon Siperyè Eta Nouyòk la, Doktè Guillermo 
Linares, te deklare, "Inisyativ sa a reflete angajman san fay nou pou elaji aksè nan 
edikasyon siperyè epi kreye opòtinite pou chak elèv reyisi. Limyè sou moniman istorik 

atravè Eta Nouyòk sonje elèv yo ke kolèj se yon opòtinite ki aksesib epi ankouraje yo 
pwofite frè aplikasyon ki anile pou mwa sa a epi pou yo franchi pwochen etap yo pou 
yon avni meyè."  
  
Moniman istorik k ap limen an rekonesans ak Mwa pou Aplikasyon nan Inivèsite a enkli:  
  

• One World Trade Center  
• Pon Gouvènè Mario M. Cuomo (Governor Mario M. Cuomo Bridge)  
• Pon Kosciuszko (Kosciuszko Bridge)  
• Batiman SUNY H. Carl McCall lan  
• Batiman Edikasyon Eta a (State Education Building)  
• Batiman Alfred E. Smith State Office (Alfred E. Smith State Office Building) la  
• Empire State Plaza  
• Pak Ekspozisyon Eta - Pòtay Prensipal ak Sant Ekspozisyon  
• Chit Niagara (Niagara Falls)  
• Pon "Franklin D. Roosevelt" nan Mid-Hudson  
• Tèminal Grand Central (Grand Central Terminal) la - Vyadik Pershing Square 

(Pershing Square Viaduct) la  
• Pòtay Entènasyonal Ayewopò Albany (Albany International Airport Gateway)  
• MTA LIRR - Pòtay East End nan Penn Station  
• Pon Flotan nan Fairport (Fairport Lift Bridge) sou Kanal Erie a  
• Sal Tren Moynihan (Moynihan Train Hall)  
• Fa Roosevelt Island  

  
Elèv ak fanmi yo ka aprann plis sou Mwa Aplikasyon pou Inivèsite a, eksplore kolèj k ap 
patisipe yo, epi jwenn resous pou sipòte pakou yo nan kolèj lè yo ale sou 
hesc.ny.gov/CAM  
  

###  
  

  
Lòt nouvèl disponib sou sit www.governor.ny.gov 

Eta Nouyòk | Chanm Egzekitif | press.office@exec.ny.gov | 518.474.8418  
Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

 
ANILE ENSKRIPSYON OU 

